FRAMKVÆMDASTJÓRN UM VATNSVERNDARSVÆÐI HÖFUÐBORGARSVÆÐISINS


Fundargerð

Ár 2009, 26. mars kl. 14:00 var haldinn rafrænt 76. fundur Framkvæmdastjórnar um vatnsvernd á Höfuðborgarsvæðinu.  Fundarmenn Guðmundur H. Einarsson, Kristín Lóa Ólafsdóttir, Páll Stefánsson, Þorsteinn Narfason og Árný Sigurðardóttir sem ritaði fundargerð.

Þetta gerðist:

1. Breikkun Suðurlandsvegar frá Vesturlandsvegi að Hólmsá.

Lögð fram tillaga að matsáætlun,  Suðurlandsvegur – tvöföldun frá Vesturlandsvegi að Hólmsá dags. mars 2009 og umsögn Framkvæmdastjórnar til Skipulagsstofnunar dags. 23. mars 2009 svohljóðandi: 
“Eins og fram kemur í tillögu að matsáætlun fer framkvæmdin um vatnsverndarsvæði höfðuðborgarsvæðisins-fjarsvæði B. Spilliefni, rusl og annar úrgangur geta borist í Hólmsá (Bugðu) á meðan á framkvæmdum stendur, auk þess sem rask og umferð um svæðið bæði á framkvæmdatíma og eftir að framkvæmdum lýkur geta valdið skaða ef fyllsta öryggis er ekki gætt. 

Framkvæmdastjórnin vill benda á mikilvægi þess að fram komi í frummatsskýrslunni að komið verði í veg fyrir að umferð sé beint inn Heiðmerkurveg ef slys eða óhöpp eiga sér stað á Suðurlandsvegi.

Einnig kemur fram í matstillögunni að framkvæmdirnar eru starfsleyfisskyldar frá Heilbrigðiseftirliti Reykjavíkur og Heilbrigðiseftirlit Kjósarsvæðis og verða starfsleyfi unnin er þar að kemur. Auk þess kemur fram að framkvæmdin er háð framkvæmdaleyfi frá viðkomandi sveitarfélögum.
Framkvæmdastjórnin gerir ekki frekari athugasemdir að svo stöddu en áskilur sér rétt til að koma með frekari athugasemdir á síðari stigum málsins.”
2. Breikkun Suðurlandsvegar frá Hólmsá að Hveragerði.
Lögð fram frummatsskýrsla, Suðurlandsvegur – frá Hólmsá ofan Reykjavíkur dags. Febrúar 2009 og umsögn Framkvæmdastjórnar dags. 26. mars 2009 til heilbrigðisnefndar Hafnarfjarðar- og Kópavogssvæðis svohljóðandi:

“Framkvæmdastjórn um vatnsvernd á höfuðborgarsvæðinu hefur tekið til skoðunar Frummatsskýrsluna, Suðurlandsvegur – Frá Hólmsá ofan Reykjavíkur að Hveragerði, dags. febrúar 2009 sem Efla Verkfræðistofa hefur unnið fyrir Vegagerðina.  Hluti framkvæmdarinnar er inni á vatnsverndarsvæði höfuðborgarsvæðisins, fjarsvæða A og B.  Eftirfarandi athugasemdir eru gerðar:
· Í kafla 2.3 um fyrirliggjandi skipulag og skipulagsáætlanir er ekki getið um svæðisskipulag vatnsverndar sem staðfest var af umhverfisráðherra þann 5. febrúar 1999.  
· Í kafla 2.5 ætti að geta um samþykkt nr. 636/1997 um verndarsvæði vatnsbóla innan lögsagnarumdæma Mosfellsbæjar, Reykjavíkur, Seltjarnarneskaupstaðar, Kópavogs, Garðabæjar, Álftaness og Hafnarfjarðar og reglugerðar nr. 785/1999 um starfsleyfi fyrir atvinnurekstur sem getur haft í för með sér mengun. Óskað er eftir að fram komi að framkvæmdir á svæðinu séu leyfisskyldar í samræmi við ofangreinda samþykkt og reglugerð hjá viðkomandi heilbrigðisnefndum.  

· Í kafla 4.9.3 um mat á áhrifum – viðmið þarf að geta reglugerðar nr. 785/1999 um starfsleyfi fyrir atvinnurekstur sem getur haft í för með sér mengun og svæðisskipulag vatnsverndar sem staðfest var af umhverfisráðherra þann 5. febrúar 1999.
· Í kafla 4.9.5 um mótvægisáhrif þarf að skilgreina betur nokkur atriði en þau eru enn sem komið er á minnisblöðum s.s. leiðslum við veginn til að taka við afrennsli, viðtaka úrgangs frá mögulegum settjörnum og mögulegum ísogsbúnaði/-efni við veginn til að taka við bráðamengun þar sem stór hluti verksins fer fram í grunnvatnsborði eða rétt ofan grunnvatns sem streymir til vesturs að Elliðavatni og að aðliggjandi brunnsvæðum.  Skipuleggja þarf framkvæmdina með það fyrir augum að lágmarka mengunarhættu á verktíma og rauntíma. Þá er lögð áhersla á við hönnun og síðar gerð vegar verði unnið áfram með hugmyndir sem reifaðar eru í skýrslunni um frágang vegar og í kringum vegstæði, til að auðvelda hreinsunaraðgerðir og til að takmarka dreifingu mengandi efna verði slys eða mengunaróhöpp.”    

Fleira ekki gert

